VENDIM
Nr.3, daté 13.2.2003

NE EMER TE REPUBLIKES SE SHQIPERISE

Gjykata Kushtetuese e Republikés sé Shqipérisé, e pérbéré nga:

Fehmi Abdiu Kryetar i Gjykatés Kushtetuese
Zija Vuci Anétar i « «“
Alfred Karamugo Anétar 1 « “
Kristofor Pe¢i Anétar i « «
Kujtim Puto Anétar 1 « «“
Xhezair Zaganjori Anétar i «“ «“
Petrit Pllogi Anétar i « «
Sokol Sadushi Anétar i «“ «“
Gjergj Sauli Anétar 1 « «“

me sekretare Arbenka Lalica mé daté 13.2.2003, mori né€ shqyrtim né seancé€ gjyqésore me
dyer t€ hapura ¢é€shtjen me nr.13 Akti, qé i pérket:

KERKUES: FAHRI BALLIU, kandidat pér deputet i Partisé Demokratike+Bashkimi
pér Fitore, pérfagésuar nga avokat Adnor Shameti, me prokuré.
SUBJEKTE TE INTERESUARA:
1. KOMISIONI QENDROR I ZGJEDHIJEVE, pérfagé€suar nga Déshira Mataj dhe Kleonard
Pipa, juristé.
2. VALENTINA LESKAJ, pérfagésuar nga avokat Arben Hakani, me prokuré.
OBIJEKTI: Shfuqizimi i vendimit nr.1, daté 3.1.2003 té Komisionit Qendror t€ Zgjedhjeve.

Kérkuesi pér shfuqizimin e vendimit té mésipérm ka parashtruar kéto shkage:

- Kandidatja pér deputete, Valentina Leskaj dhe stafi i saj kané kryer veprime pér blerjen e
votés n€ ményré masive népérmjet shpérndarjes s€ ndihmave né zonén zgjedhore nr.52, duke cenuar
késhtu parimin e votés sé liré;

- Gjykata e faktit nuk ka shqyrtuar kérkesat pér shtesat né listat e zgjedhésve dhe pér kété
shkak, mbetén pa votuar me qindra zgjedhés;

- Bashkia e qytetit Elbasan, nuk ka marr€ masa pér pajisjen e zgjedhésve me Certifikatat e
zyrés s€ gjendjes civile, gjé qé ka penguar pjesémarrjen e tyre né votim.

GJYKATA KUSHTETUESE,

pasi dégjoi relatorin Gjergj Sauli, pérfag€suesit e kérkuesit, t€ subjekteve t& interesuara dhe
analizoi ¢éshtjen né térési,

VEREN:

Kandidatja pér deputete e Partis€é Socialiste, Valentina Leskaj €shté shpallur deputete me
vendimin nr.2, daté 29.12.2002 t& Komisionit t&€ Zonés Zgjedhore nr.52, Elbasan.

Komisioni Qendror i Zgjedhjeve, me vendimin nr.1, dat€ 3.1.2003, ka shpallur rezultatin
pérfundimtar t€ zgjedhjeve né két€ zoné, ku sipas t€ cilit Valentina Leskaj ka marré 5179 vota, duke
gené késhtu fituese, kurse Fahri Balliu 4607 vota.

Né kérkesén e paraqitur pér shfuqizimin e vendimit t¢ Komisionit Qendror té¢ Zgjedhjeve,
kérkuesi ka pretenduar se gjaté raundit t& dyté t€ zgjedhjeve t€ dat€s 29.12.2002, jané kryer shkelje t&
ligjit, q€ kané€ cenuar parimin e voté€s sé lir€, té parashikuar nga neni 3 i Kodit Zgjedhor. Sipas tij, kéto
shkelje b&jné té pavlefshme zgjedhjet n€ kuptim té nenit 113 shkronja “a” t& kétij Kodi.

Gjykata Kushtetuese, pasi shqyrtoi dhe analizoi provat e paraqitura gjaté gjykimit t& ¢éshtjes,
arriti n€ pérfundimin se kérkuesi nuk mundi t€ provojé pretendimet e parashtruara né kérkes¢.



Sipas kérkuesit, kandidatja pér deputete Valentina Leskaj dhe stafi i saj, kan€ kryer veprén
penale t€ blerjes s€ votés né ményré masive né zonén zgjedhore nr.52, Elbasan me anén e
shpérndarjes sé¢ ndihmave ushqimore.

Né kohén e paraqitjes s€ kérkesé€s prané késaj Gjykate nga Prokuroria, prané Gjykatés sé
Shkallés sé Paré Elbasan, kishte filluar procedimi penal, pér veprén penale t& parashikuar nga neni 328
i Kodit Penal. Duke gené se ¢éshtja e ardhur né gjykim kishte lidhje me ¢éshtjen penale e nuk mund té
pérfundonte para saj dhe nisur nga kérkesa e nenit 48 t€ ligjit nr.8577, daté 10.2.2000 “Pér
organizimin dhe funksionimin e Gjykatés Kushtetuese t&€ Republikés sé Shqipérisé”, qé detyron
shqyrtimin e ¢éshtjes brenda objektit t€ kérkes€s dhe shkageve té parashtruara né t€, Gjykata
Kushtetuese pezulloi gjykimin deri né pérfundimin e hetimit.

Prokuroria, prané Gjykatés s€ Shkallés s¢ Paré Elbasan, pushoi hetimin e ¢€shtjes penale me
vendimin e datés 24.1.2003 dhe Gjykata Kushtetuese rifilloi gjykimin e ¢éshtjes s€ pezulluar prej saj.
Sipas vendimit t€ pushimit t€ ndjekjes penale, konstatohet fakti se “Programi Botéror i Ushqimit”
dérgoi né Elbasan ndihma ushqimore pér familjet e varféra ekonomikisht dhe se 160 familje t€ zonés
zgjedhore nr.52 i kané marré ato njé€ dit€ para zgjedhjeve. Kété€ fakt, prokuroria e ka quajtur t&
pamjaftueshém pér t€ nxjerré pérgjegjési penale. Gjithashtu ajo arsyeton se gjaté hetimit t&€ zhvilluar si
nga pyetja e qytetaréve q€ kishin pérfituar ndihma ushqimore, ashtu dhe nga administrimi i provave t&
tjera, vepra penale, e parashikuar nga neni 238 i Kodit Penal, nuk u provua jo vetém pér stafin e
kandidates pér deputete, por as pér persona t€ tjeré.

Veg sa sipér, né baz€ t€ vendimit t&€ prokuroris€, pretendimet e kérkuesit nuk u provuan as
edhe me videokasetén e paraqitur prej tij si prové, pasi ajo pérmbante pamje filmike té ndarjes sé
ndihmave dhe jo pamje ku té tregohej prania e Kastriot Shehut, véllait t€ kandidates pér deputete apo
drejtues t€ stafit té saj elektoral.

Né rrethanat kur prokuroria nuk gjeti elementet e fajésisé sé kandidates pér deputete apo t&
stafit t& saj dhe, kur nga dokumentacioni i paraqitur nuk rezultojn€ vérejtje nga anétarét e komisioneve
té gendrave té votimit, ishte detyré e kérkuesit t€ provonte se dhénia e ndihmave ushqimore 160
familjeve t€ zonés ka ndikuar n€ cenimin e parimit té votés s€ liré dhe se ky cenim ka gené€ i njé
shkalle té till€ q€ ka ndikuar né dhenien e mandatit.

Gjykata Kushtetuese, né shqyrtimin e kétyre ¢éshtjeve, zbaton rregullat e pérgjithshme
procedurale sipas t€ cilave barra e provés i pérket kérkuesit, g€ né rastin konkret nuk paragqiti provat e
nevojshme né kété drejtim.

Edhe pretendimet e tjera t€ kérkuesit q€ lidhen me mohimin e t€ drejtés té votés sé zgjedhésve,
pér shkak t€ refuzimit t€ béré nga gjykata pér shtesat né listat e zgjedhésve ose pér shkak té
mosmarrjes s€ masave pér pajisjen e zgjedhésve me certifikata t€ gjendjes civile nuk géndrojné.
Ankimet pér listat e zgjedhé€sve jané paraqitur jashté afatit dhe me listé nga subjekti zgjedhor, né
kushtet kur, sipas nenit 56 t€ Kodit Zgjedhor, kéto ankime ka té drejté t’i parages€ né gjykatén e faktit
¢do zgjedhés qé nuk &shté regjistruar né listat e zgjedhésve, sipas procedurés t&€ caktuar dhe afatit
ligjor.

Veg sa sipér, kéto pretendime nuk u shoqéruan me asnjé prov€ pér t€ krijuar bindjen e
gjykatés pér vértetésiné e parregullsive té tilla.

Né kéto kushte, Gjykata Kushtetuese, arrin né pérfundimin se kérkesa nuk gjen mbéshtetje né
prova dhe né ligj, prandaj duhet rrézuar.

PER KETO ARSYE:

Gjykata Kushtetuese e Republikés s€ Shqipérisé, duke u bazuar né€ nenet 131 shkronja “e” dhe
132 t€ Kushtetut€s, n€ nenet 26 dhe 72 t€ ligjit nr.8577, dat€ 10.2.2000 “Pér organizimin dhe
funksionimin e Gjykat€s Kushtetuese t&€ Republikés sé Shqipéris€” si dhe né€ nenin 113 t€ Kodit
Zgjedhor, me shumicé votash,

VENDOSLI

- Rrézimin e kérkesés.
- Ky vendim é&shté pérfundimtar, i formés s€ preré dhe hyn n€ fuqi menjéheré.



MENDIMI I PAKICES

Vendimi nr.1, daté 3.1.2003 i Komisionit Qendror t& Zgjedhjeve duhe;j té shfugizohej jo vetém
si i marré€ n€ kundérshtim me ligjin e faktet, por mbi té gjitha si antikushtetues.

1. Komisioni Qendror i Zgjedhjeve kishte detyrén kushtetuese (neni 153) e ligjore (neni 18 i
Kodit Zgjedhor) té verifikonte ankesén e kérkuesit lidhur me pretendimet e tij pér shkelje t€ njé
karakteri shumé té€ réndé t€ ndodhur né prag t€ votimeve né zonén zgjedhore nr.52. Nga provat e
administruara, ka dal€ plotésisht e provuar se Komisioni Qendror i Zgjedhjeve nuk ka béré€ asnjé
verifikim. Thirrja e biseda me anétarét e Komisionit t&€ Zonés Zgjedhore, nuk mund t& zé€véndésojné
veprimet konkrete, praktika q¢ mund dhe duhej té krijonte ky organ para se ai, né€pérmjet rrézimit t&
kérkesés, t€ konfirmonte mungesén e shkeljeve t€ ligjit.

Né kushtet kur ky komision e ka detyrim té€ shqyrtojé ligjshmériné dhe bazueshmériné e
vendimeve té Komisionit t€¢ Zon€s Zgjedhore, mungesa e verifikimit dhe prononcimi népérmjet
vendimit t& atakuar pér mungesé t€ shkeljeve, e bén kété vendim t€ cenueshém pérsa i pérket
bazueshmérisé sé tij.

2. Eshté vértetuar plotésisht se né vigjilje té zgjedhjeve, né datén28.12.2002, n€ zonén
zgjedhore nr.52, jané kryer veprime haptazi t&€ kundérligjshme, té cilat kané kompromentuar votén e
lir€ e kan€ cénuar integritetin e lirisé n€ zgjedhje.

Nga vendimi i pushimit té ¢€shtjes nga prokuroria e rrethit Elbasan si dhe nga dokumentet e
paraqitura nga kérkuesi éshté vértetuar plot€sisht se:

a) ndihmat kané ardhur pér t’u shpérndaré€ kundrejt punés né gjelbérim, por jané shpérndaré pa
u kryer kjo puné e duke falsifikuar listat, fakt pér té cilin prokuroria ka filluar ¢éshtje penale;

b) ndihmat jané shpérndaré nga strukturat né varési direkte t€ kandidates tjetér pér deputete;

c) mbi 90 % e familjeve qé kan€ pérfituar nga shpérndarja e ndihmave banojné né zonén
zgjedhore nr.52;

d) furnizimet, kryesisht, jané€ béré ditén e heshtjes zgjedhore, né datén 28.12.2002.

Ké&to forma nuk kundérshtohen as nga pala e interesuar, megjithése pretendohet se ushqimet
jané shpérndaré n€ kuadrin e programit t€ ndihmave.

Duke u béré shpérndarja e ndihmave n€ pjesén mé t€ madhe n€ zonén nr.52 dhe brenda 24
oréve té fundit para votimit, mund té thuhet se vota e zgjedhésve q€ kané pérfituar prej tyre nuk ka
gené e liré. Né bazé té ligjit edhe propaganda, g€ béhet gjaté fushatés sé zgjedhjeve, lejohet deri né 24
or€ para votimit. Shpérndarja e ndihmave jo vetém qé€ ishte kryer brenda afatit prej 24 orésh para
votimit, kur nuk lejohej propaganda, por pér mé tepér, kjo veprimtari ishte e kundérligjshme, sepse ka
patur pér q€llim blerjen e votés. Si e till€, ajo edhe po t&€ kryhej né njé kohé€ t€ méparshme, pérséri do
té konsiderohej shkelje, sepse i kalon caqet e propagandés zgjedhore dhe pérbén n€ vetvete vepér
penale. Neni 328 i Kodit Penal ka si géllim parandalimin e kétyre veprave sepse ato cenojné direkt
votén e liré. N& kété aspekt, €shté paradoksale t& pranohet vetém shkelja si e rénd€ nga njéra ané
(sepse né fakt ajo ishte e till€ pérderisa pérbén vepér penale) dhe, nga ana tjetér, t€ deklarohet se njé
shkelje e tillé nuk ka ndikuar né rezultatin zgjedhor. Eshté e qarté se kryerja e njé veprimi té tillé ka
démtuar rénd€ procesin zgjedhor. Nga ana tjetér, né rastin konkret, kur diferenca mes dy kandidatéve
ishte rreth 500 vota dhe né at€ zon€ té paktén 250 familje kané pérfituar ndihma, del se ndikimi i votés
sé tyre né€ rezultatin e zgjedhjeve ka gené€ i dukshém.

Veprimet e kryera pér shpérndarjen e ndihmave dhe q€ kané patur pér géllim blerjen e votés,
kané prekur esencén e konceptit kushtetues t€ votés sé liré, kan€ démtuar procesin e votimit si njé
formé e shprehjes sé vullnetit t€ lir€ e t€ pakushtézuar t€ zgjedhésve. Ato bien ndesh me parimet e
shtetit ligjor dhe té zgjedhjeve t€ lira q¢ qéndrojné né€ themel t€ tij. Lejimi dhe pranimi i tyre kané
degjeneruar zgjedhjet né zon€ dhe kané krijuar imazhin negativ pér organet qé i administrojné ato.

Normat kushtetuese e ligjore té standarteve bashkékohore pérbéjné bazén pér realizimin e
zgjedhjeve t€ lira e demokratike. Por, qé t€ garantohen plotésisht kéto zgjedhje t€ lira, duhet g€ normat
kushtetuese e ligjore t€ zbatohen pa asnjé léshim, pérndryshe vlera dhe q€llimi i tyre do té
kompromentohe;j.

Né€ nenin 21 t€ Deklaratés Universale té t& Drejtave t€ Njeriut €sht€ pércaktuar se: “Vullneti i
popullit Eshté themeli 1 autoritetit t& pushtetit publik; ky vullnet duhet t€ shprehet pérmes zgjedhjeve té
lira, q& duhet t& zhvillohen periodikisht me votim t&€ pérgjithshém, t€ barabarté, t& fsheht€ ose sipas njé
procedure té barazvlefshme, qé t€ sigurojé liriné€ e votés”.



Duke iu referuar késaj dispozite, por edhe atyre kushtetuese e ligjore qé u pérmendén mé lart,
shtrohet pyetja se si mund t€ quhet voté e liré ajo qé €sht€ dhéné nén ndikimin dhe pér shkak té
pérfitimit material né vigjilje t€ kryerjes s€ votimit.

Pérderisa shkeljet kushtetuese e ligjore jané t€ tilla g€ kané ndikuar né rezultatin e zgjedhjeve,
si¢ parashikohet edhe né nenin 113 té Kodit Zgjedhor, pérséritja e tyre éshté e vetmja rrugé pér té
garantuar zgjedhje t€ lira e demokratike.

ANETAR
K. Pegi, A. Karamuco

MENDIMI I PAKICES

Né ¢éshtjen me kérkues zotin Fahri Balliu, ne kemi mendim t€ ndryshém nga ai i shumicgs,
vetém pér pretendimin e tij lidhur me cénimin e liris€ s€ zgjedhjeve pér kéto arsye:

Zgjedhjet parlamentare jané njé moment tepér i réndésishém dhe delikat pér demokracing si
formé e qeverisjes. Vetém pé€rmes tyre béhet ¢ mundur legjitimimi né form& zinxhiri i pushtetit
shtetéror, pasi ato transformojné drejtpérsédrejti vullnetin politik t€ popullit né organin gendror
kushtetues. Pra, vullneti politik i populli si bartés i sovranitetit shtetéror, shqeté€simet dhe kérkesat e tij
né€ shoqériné demokratike, béhen té€ realizueshme kryesisht pérmes pérfagésimit né Parlament.
Pikérisht, pér kété arsye ésht€ mése e domosdoshme qé ky pérfagésim té jeté rezultat i njé procesi t&
lir€, g€ mbéshtetet né kérkesat kushtetuese dhe né barazing e t€ gjith€ shtetasve pa pérjashtim.

Sigurisht qé gjaté fushatés elektorale subjektet zgjedhore kané t€ drejté q€ me mjete ¢ ményra
té ligjshme, me programin dhe alternativat q€ ofrojné, t€ pérpigen té€ ndikojné sa mé shumé tek
zgjedhésit, pér té siguruar votén e tyre. Por, ky proces duhet t€ jeté i liré dhe i hapur, pa presione dhe
pa u imponuar nga faktor€ t€ jasht€ém qé€ nuk lidhen direkt me zgjedhjet, sepse né pérfundim té kétij
procesi ¢do zgjedhés krijon vullnetin e tij politik dhe merr vendimin pérkatés pér t€ votuar. Pér mé
tepér, né€ funksion té garantimit t€ késaj lirie né marrjen e vendimit pér votim, n€ pérputhje me
vullnetin politik, parashikohet qé 24 oré para votimit t€ ndérpritet ¢do lloj propagande apo fushate
elektorale né favor t€ kandidatéve apo partive politike. Nga ana tjetér, organet shtetérore kané pér
detyré t€ qéndrojné sa mé neutrale n€ ballafaqimin politik gjaté fushatés s€ subjekteve zgjedhore, si
dhe t€ marrin masat e duhura qé garantojné realisht lirin€ e zgjedhjeve.

Ké&to kérkesa té rénd€sishme evidentohen qarté né njé séré aktesh ndérkombétare mbi t&
drejtat e njeriut dhe pér rrjedhojé edhe n€ kushtetutat dhe legjislacionet zgjedhoré bashkékohoré té
vendeve demokratike ose qé€ jan€ né€ rrugén e demokracis€ mes té ciléve, edhe n€ Kushtetutén dhe né
legjislacionin zgjedhor t€ vendit ton€. Konkretisht, ndér t& tjera mund t€ pérmendim nenet 1/3 i
Kushtetutés (Qeverisja bazohet né njé sistem zgjedhjesh té lira...); 2/1 e 2 t€ Kushtetutés (Sovraniteti
né Republikén e Shqipéris€ 1 pérket popullit. Populli e ushtron sovranitetin pérmes pérfagésuesve t&
tij...); neni 18 i Kushtetutés (Barazia e t&€ gjithé shtetasve para ligjit); neni 3 i Protokollit 1 t&
Konventés Evropiane t€ t€ Drejtave t€ Njeriut (E drejta pér zgjedhje t€ lira); Akti Final i Helsinkit
(Parimi VII — Respektimi i t& drejtave t& njeriut dhe lirive themelore); Karta e Parisit pér njé Evrop€ t&
Re (Preambula — Qeverisja demokratike mbéshtetet né vullnetin e popullit, t€ shprehur ... me ané té
zgjedhjeve t€ lira e t& ndershme”); neni 45/4 1 Kushtetutés (Vota €shté vetiake, e barabarté, e lir€ dhe e
fsheht€); neni 3 paragagrafi 1 i Kodit Zgjedhor t&€ Republikés s€ Shqipéris€ (Zgjedhjet béhen me
votim té liré, t€ fshehté...); nenet 129 dhe 130 t& Kodit Zgjedhor t&€ Republikés sé Shqipéris€ (Fushata
zgjedhore dhe té drejtat e subjekteve zgjedhore gjat€ fushatés); neni 328 i Kodit Penal t€ Republikés sé
Shqipérisé (Dhénia e shpérblimeve dhe premtimeve ... pér t€ votuar “pro” ose “kundér”...), etj..

Duke patur parasysh edhe sa mé sipér, pér c¢€shtjen né shqyrtim kemi mendimin se me
veprimet e kryera nga stafi elektoral ose njeréz né varési té ish-kandidates Valentina Leskaj, né datén
28.12.2002, pra njé dité para zhvillimit té raundit t& dyt€ t€ zgjedhjeve t€ pjesshme pér deputeté né
Kuvend pér Zonén Zgjedhore nr.52, éshté cenuar ndjeshém parimi i réndésishém i liris€ s€ zgjedhjeve,
dhe né ményré t& vecanté nenet 1/3 e 45/4 t& Kushtetutés s¢ Republikés sé Shqipéris€; neni 3 i
Protokollit 1 t€ KEDNJ (Konvent€ qé€ sipas nenit 122 t€ Kushtetutés pé€rbén pjesé té sistemit t&
brendshém juridik t€ Republikés s€ Shqipéris€); neni 3/1 dhe neni 129/2 1 Kodit Zgjedhor té



Republikés s€ Shqipérisé sepse:

1. Si¢ rezulton edhe nga vendimi pér pushimin e hetimeve t€ procedimit penal nr.740/2002,
marré nga Prokuroria prané Gjykatés s€ Shkall€s s€ Paré Elbasan, né daté 24.01.2003, &shté fakt se
ditén e shtuné, mé datén 28.12.2002 pér 250 familje t€ qytetit t€ Elbasanit jané planifikuar dhe
shpérndaré si ndihmé ekonomike sasira t€ konsiderueshme me miell, vaj dhe kripé. Nga verifikimi i
listave, Prokuroria arrin n€ pérfundimin se nga 250 familjet pérfituese, rreth 90% e tyre jané familje qé
banojné né zonén zgjedhore nr.52, Elbasan.

2. Ndihmat né fjalé jané dhéné n€ emér t€ “Programit Botéror t&€ Ushqimit”, por jané
planifikuar dhe administruar nga Zyra Rajonale e Shérbimit Social Elbasan, e cila éshté né€ varési té
drejtpérdrejté t&¢ Ministrisé s¢ Punés dhe Céshtjeve Sociale aty ku éshté ministre veté ish-kandidatja
pér deputete e zon€s nr.52, Valentina Leskaj.

3. Ndihmat duhej t’i pérfitonte si shpérblim njé kategori e caktuar njerézish, konkretisht
familjet e atyre personave qé kishin realizuar 15 dit€ pune vullnetare né€ “Gjelbérimi” ShPK, Elbasan.
Nga vendimi i Prokurorisé rezulton se asnjé nga pérfituesit nuk ka punuar pér géllimin e mésipérm.
Pér kété arsye, personat pérgjegjés po hetohen pér veprén penale té falsifikimit t€ dokumenteve.

4. Veprimet e mésipérme nuk jané té rastésishme. Ndihmat u shpérndané ditén e shtuné, daté
28.12.2000, nj€ dité para zhvillimit t& raundit t€ dyt€ t€ zgjedhjeve né zonén nr.52, aq mé tepér qé né
kété dité, ligjérish, ndalohet ¢do lloj fushate apo propagande elektorale pér subjektet zgjedhore qé jané
né€ konkurim. Ndihmat jané€ planifikuar dhe shpérndaré nga njé mekanizém né varési t€ drejtpérdre;jté
té ish-kandidates socialiste Valentina Leskaj, Ministre ¢ Punés dhe Céshtjeve Sociale. Nga kjo ndihmé
pérfitojné jashté kritereve t&€ pércaktuara pér kété lloj ndihme pikérisht njé numér i konsiderueshém
familjesh t€ zonés zgjedhore nr.52.

Sa mé sipér, planifikimi dhe shpérndarja e ndihmave &shté béré qéllimisht pér t€ ndikuar né
vullnetin politik t€ njé numri té konsiderueshém té zgjedhésve t&€ Zonés Zgjedhore nr.52. Mjetet dhe
ményra e pérdorur cenojné dukshém parimin e réndésishém té lirisé sé zgjedhjeve aq mé tepér qé kéto
veprime béhen njé€ dité para zhvillimit t€ tyre. Kéto veprime jané kryer me synimin pér t€ ndikuar tek
zgjedhésit dhe duke patur parasysh numrin e pérfituesve dhe diferencén ndérmjet kandidatéve
mendojmé se ky veprim ka ndikuar potencialisht né rezultatin pérfundimtar pér shpalljen e kandidatit
fitues.

Né kéto rrethana, n€ bazg t€ nenit 141/1 t€ Kodit Zgjedhor, duhej té ishte pranuar kérkesa pér
anullimin e vendimit nr.1, dat€ 03.01.2003 t€¢ Komisionit Qendror t€ Zgjedhjeve dhe shpallja si e
pavlefshme e raundit t€ dyté t& zgjedhjeve t€ pjesshme, pér deputet t€ zhvilluara n€ daté 29.12.2002,
né€ Zonén Zgjedhore nr.52.

ANETAR
Xh. Zaganjori, P. Plloci

ARSYETIM PARALEL

Bashkohem me shumicén vetém pér zgjidhjen e dhé&né né dispozitivin e vendimit, por
mendimi im ndryshon nga arsyetimi i vendimit t€ saj. Thelbi i mendimit ndryshe géndron n€ konceptet
jo té njé&jta q€ ne kemi pér pérfshirjen e késaj ¢éshtjeje né juridiksionin e Gjykatés Kushtetuese.

Keérkuesi, népérmjet ¢éshtjes s€ ngritur pérpara késaj gjykate, kérkon pavlefshmérin€ e
zgjedhjeve n€ zonén zgjedhore nr.52, gjé e cila ka lidhje t€ drejtpérdrejt€ me shpalljen t€ pavlefshém
té mandatit té fituar t€ deputetit.

Céshtja, n€ fazén né t€ cilén ndodhet, paraget nj€ specifiké, pér arsye se deputetja e shpallur
me vendim té Komisionit t&€ Zgjedhjeve t€ Zonés, ka béré betimin né Kuvend, ndérkohé qé Gjykata
Kushtetuese shqyrtonte kérkesén e paraqitur nga kandidati i subjektit zgjedhor “Bashkimi pér Fitore”.

Gjykatés Kushtetuese, népérmjet kérkes€s s€ paraqitur, i kérkohet pavlefshméria e vendimit t&
Komisionit Qendror t€ Zgjedhjeve q€ ka shpallur rezultatin pérfundimtar pér njé deputete t&€ Kuvendit,
e cila e ka filluar ushtrimin e mandatit. Kérkesa e paraqitur, pretendimin kryesor pér pavlefshmériné e



zgjedhjeve e ka mbéshtetur né shkeljen e liris€ s€ votés dhe né asnjé nga pikat e nenit 71 t&€
Kushtetutés. Né kéto kushte, ¢éshtja shtrohet nése Gjykata Kushtetuese ka té drejté t€ heqé apo té
shpallg t& pavlefshém mandatin e deputetit tej kufijve t€ nenit 71 t€ Kushtetutés.

Né kéto kushte, referimi tek kjo dispozité e Kushtetutés, qé parashikon rastet se kur mandati i
deputetit mbaron apo shpallet i pavlefshém, merr réndé€si pér zgjidhjen e ¢éshtjes. Sipas nenit 71 té
Kushtetutés, mandati i deputetit €shté i pavlefshém vetém né rastet kur vértetohet njé nga kushtet e
pazgjedhshmérisé sé parashikuar né nenin 69 té Kushtetutés, ndérsa pér rastet e tjera ai konsiderohet
se mbaron pérpara afatit.

Pér mendimin tim, neni 113 i Kodit Zgjedhor qé parashikon pavlefshmérin€ e zgjedhjeve
duhet paré i lidhur ngushté me nenet 71 dhe 72 t&€ Kushtetutés. Betimi €shté njé moment i réndésishém
kushtetues, me t€ cilin lidhet fillimi i ushtrimit t¢ mandatit t€¢ deputetit. Moskryerja vullnetarisht e
betimit pérbén njékohésisht edhe ¢astin e mbarimit t€ mandatit t€ deputetit.

Duke iu referuar rastit né shqyrtim rezulton se pas shpalljes s¢ vendimit t€ Komisionit
Qendror t€ Zgjedhjeve, Kuvendi i Shqipéris€, pavarésisht se ¢éshtja ishte paraqitur pér shqyrtim né
Gjykatén Kushtetuese, organizoi ceremoniné e kryerjes s€ betimit t& deputetes, duke pérfituar nga
ometimi ligjor apo kushtetues né két€ drejtim. Pikérisht n€ kushtet kur deputetja ka kryer betimin dhe
ka filluar ushtrimin e mandatit mendoj se ¢éshtja del jashté juridiksionit t€ Gjykat€s Kushtetuese.
Mandati i deputetit t&€ Kuvendit t€ Shqipéris€ nuk mund té shpallet i pavlefshém, ndé€rkohé qé neni 71 i
Kushtetutés nuk e parashikon rastin e pavlefshméris€ s€ mandatit si rrjedhojé e shpalljes sé
pavlefshmérisé sé zgjedhjeve.

Ndryshe jané paraqitur rastet pér shqyrtim né kété gjykaté gjaté periudhés zgjedhore, sepse
Kuvendi ende nuk ishte konstituar dhe nuk kishte filluar ushtrimin e veprimtarisé sé tij. Megjithaté,
pavarésisht nga ky fakt, i géndroj mendimit se jurisprudenca kushtetuese nuk mund té€ b&het pengesé
pér evoluim né piképamjet e gjyqtaréve té saj. Do ta konsideroja mé t& drejté pérsosjen dhe avancimin
e piké€pamjeve, duke e harmonizuar me konceptet qé€ njeh Kushtetuta né két€ drejtim, sesa t€ zbatoja
mekanikisht géndrimet e mbajtura deri voné€ né€ praktikén kushtetuese, e cila €shté konsideruar né
polemikat doktrinare si tejkalim i kompetencave t€ sa;.

Céshtja duket sikur pérbén njé problem kushtetutshmérie pérsa i pérket t€ drejté€s sé
Komisionit Qendror t€ Zgjedhjeve, q€ né baz€ t&€ nenit 113 t&€ Kodit Zgjedhor t€ shpallé t& pavlefshme
zgjedhjet, por kjo nuk &shté aktualisht objekt shqyrtimi. N& fakt pavlefshméria e zgjedhjeve g€ shpall
Komisioni Qendror i Zgjedhjeve heq apo bén t€ pavlefshém mandatin e deputetit q€ e ka dhéné KZZ-
ja. Pra, Kodi Zgjedhor e parashikon hegjen e mandatit t€ njé deputeti pér efekt t& pavlefshmérisé s€
zgjedhjeve. Me kété konstatim nuk dua t€ v€ n€ diskutim kushtetutshmériné e nenit 113 té€ Kodit
Zgjedhor, sepse kjo dispozité éshté ende né fuqi dhe prezumohet kushtetutshméria e saj, por jam i
mendimit se Gjykata Kushtetuese né zgjidhjen e ¢éshtjes duhet t’i referohet dhe té orientohet nga
konceptet kushtetuese t€ pavlefshmérisé apo té heqjes s€ mandatit t& deputetit, t€ cilat jané tepér té
kufizuara.

Verifikimi i zgjedhjes sé€ deputetit qé parashikohet n€ nenin 131, shkronja “e” e Kushtetutés
€shté njé kompetencé e késaj gjykate, por ajo duhet paré e lidhur ngusht€ me konceptin e
pavlefshmérisé dhe té heqgjes s€ mandatit t€ deputetit. Ajo q€ parashikohet n€ Kushtetuté lidhet me
pamundg€siné e Gjykat€s Kushtetuese, qé tej rasteve t€ nenit 71 té shpall€ pavlefshmériné e mandatit t&
nj€ deputeti t& zgjedhur. Mandati i deputetit t&€ zgjedhur nuk mund té preket né tejkalim t€ neneve apo
dhe té koncepteve t€ Kushtetuté€s. Prandaj pér kéto arsye, c¢€shtja objekt shqyrtimi mbetet jashté
juridiksionit kushtetues dhe pér rrjedhoj€ kérkesa, me kété arsyetim, konsiderohet e rrézuar.

ANETAR
S. Sadushi



